LAMPIRAN MATERI
Kompetensi Dasar
3.1.  Memahami wacana deskrepsi tentang peristiwa budaya
Indikator
1. Mengemukakan pendapat secara lisan isi wacana deskripsi yang didengar.
2. Menyampaikan nilai positif dari wacana deskripsi

Ringkesan Materi
Karangan Deskripsi iku tulisan /andharan kang isine nggambarake sawijining bab kanthi peprincen kang remit saengga sing maca lan sing krungu kaya-kaya nyawang, ngrasakake, krungu ngicipi, ngganda langsung marang bab kang diandharake panulis/pamicara.


Wacan 1
                                              Upacara Tradhisi Begalan 
[image: Description: Description: Description: Prosesi Pernikahan Unik, Tradisi Begalan dari Banyumas]Begalan yaiku salah sijine seni  tradisi budaya masarakat Jawa kang ngrembaka  ing wewengkon eks karisidhenan Banyumas,  kang  ditindakake  ing prosesi  ningkahan. Begalan digelar  ing sejrone acara tekane rombongan penganten lanang mlebu menyang  plataran (latar) penganten wadon. Uba rampe ing begalan    diarani "Brenong Kepang", yaiku isine bekakas  pawon tuladhane : ilir, iyan, cething, kukusan, kalo (saringan ampas), tampah (nyiru), sorokan, centhong, siwur, irus, kendhil karo wangkring lan wlira. Isih  ditambah  karo ubarampe   pala pend
hem, pala gantung, pala kesimpar lan liya-liyane. Biasane sabubare pagelaran, "brenong kepang" (bekakas pawon ) sing digawa kuwi dibalangake kanggo  rayahan penonton.
Wondene pawongan kang kadhapuk ing acara begalan yaiku 2 penari. Kang kajibah  nggawa brenong kepang jenenge Gunareka dene kang wong kang kajibah  mbegal jenenge Rekaguna .Sandhangane  kang digunakake  paraga loro kuwi lumrahe  klambi kampret sarwa ireng, bebed lancingan bathik Banyumasan, ikete wulung jeblagan, lan sikile kudu nyeker ora kena nganggo trumpah. 
Guneman utawa omongan antarane gunareka lan rekaguna ing  upacara begalan isine pitutur  becik kanggo penganten sakloron anggone  arep mbangun bale wisma  lan tamu sing pada teka ngrubung.   Gunemane  mbabarake  simbol kang ana ing  brenong kepang umpamane; Iyan, minangka perlambang  pasangan pengantin kudu bisa srawung ing madyaning masarakat,  ilir perlambang  yen salah sijining pasangan pengantin lagi   krodha pasangane kudu bisa ngedhem-adhemi. Kukusan minangka perlambang muga- uga kabeh kebutuhan ing bale wisma bisa kecukupan kabeh, lan pojok lima ing kukusan werdine wong urip aja nganti ninggalake sholat 5 wektu lan sapunnggalane isih akeh maneh simbol liyane. Kadangkala pituture  dibumboni dagelan – dagelan  kepriwe carane wong urip omah-omah lanang-wadon.  Pagelaran  di diiring gendhing Jawa Banyumasan ricik-ricik, Cirebonan, gunung sari, gudril lan eling-eling  nambahi saya sengsem lampahane seni tradisi begalan.

A. Negesi Tembung
1.  wewengkon		: tlatah, dhaerah, 
2.  kadhapuk		: dipasrahi dadi
3.  pala gantung		: woh-wohan kang gemandhul ing wit
4.  pala kesimpar		: woh-wohan kang uwite mrambat
5.  pala pendhem		: woh-wohan kang kependhem ing jero lemah
6.  bale wisma 		: kulawarga
7.  mbabarake 		: nyritakake, mahyakake
8.  rayahan			: rebutan
9.  krodha			: nesu banget
10. guneman		: omong-omongan

. Wangsulana kanthi patitis!
1.  Begalan  iku upacara  tradisi saka tlatah endi?
2.  Kapan kesenian upacara begalan  digelar?
3.  Apa kang dikarepke  brenong kepang  manut wacan ing Dhuwur?
4.  Sapa arane kang ngayahi  upacara begalan ,jlentrehna ?
5.  Sebutna  tuladha perlambang kang ana ing tradisi begalan  iku?



Kompetensi Dasar
4.1  Menangkap isi wacana deskrepsi tentang peristiwa budaya

Wacan 2
Candhi Borobudhur

Candhi Borobudhur mujudake Candhi Budha sing mapan ing Borobudhur. Magelang, Jawa Tengah, Indonesia. Papane candhi dumunung watara 100 km ing kidul kulone Semarang, 86 km ing sisih kulon Surakarta, lan 40 km ing lor kulone Yogjakarta. 
[image: Description: Description: Description: Description: Hasil gambar untuk candi borobudur] (
balaiedukasi.blogsport.co.id
)Candhi kang awujud stupa iki didegake dening para pangrasuk agama Budha Mahayana kira-kira tahun 800-an Masehi ing jaman paprentahan wangsa Syailendra. Boorobudur kuwi candhi utawi kuwil Buddha kang gedhe dhewe sadonya, lan minangka salah sawijining monumen Budha kang paling gedhe sadonya. 
Candhi Borobudhur dumadi saka enem tataran kang awujud persegi sing ing ndhuwure ana telung plataran mubeng. Ing temboke rinengga 2.672 panel relief lan sabenere ana reca Budha cacahe 504 iji. 
Borobudhur nduweni relief Budha paling komplit lan paling akeh sadonya. Stupa baku mapan ing tengah ngiras pantes minangka mustakane wewangunan iki, dikupengi dening telung barisan stupa kang ana bolongane. Cacahe stupa kang ngupengi yaiku 72. Stupa baku ing jerone ana reca Budha lagi lenggah sila ing sandhuwuring trate. 
Candhi Borobudhur mujudake gambaran jagad raya kang dibangun minangka papan suci kanggo ngluhurake Budha lan piguna minangka papan ziyarah kanggo nenuntun manungsa pindhah saka alam nepsu kadonyan tumuju pepadhang lan kawicaksanan laras karo ajaran Buddha. 
Sing padha ziyarah mlebu liwat sisih wetan lan mlaku mubeng saarah manut pandom jam, banjur munggah undhak-undhakan candhake ngliwati telung tataran. Tataran kasebut yaiku kamadhatu (tataran hawa nafsu), Rupadhatu (tataran wujud) lan tataran Arupadhatu (tataran tan wujud). Sajroning lumaku sing padha ziyarah ngliwati rerangkening trowongan lan undhak-undhakan kanthi njingglengi watara 1.460 panel relief kang endah ing temboking candhi.
Miturut bukti sejarah, Borobudhur ditinggalake ing abad ke-14 bebarengan karo kendhone perbawa kerajaan Hindhu lan Budha ing Jawa sarta wiwit mlebune perbawa Islam. Jagad lagi wiwit nglenggana anane wewangunan iki sawise wewangunan iki ditemokake dening Sir Thomas Stanford Raffles ing 1814 sing wektu iku dadi Gubernur Jenderal Inggris ing Jawa. Wiwit wektu iku Borobudhur didandani lan dislametake. Ing taun 1975 nganti 1982 candhi kasebut didandani. Saka pambudidayane Pemerintah Republik Indonesia lan UNESCO, candhi kasebut mlebu ing Situs Warisan Dunia.
Borobudhur saiki isih digunakake kanggo ziyarah agama kabukti saben taun warga Buddha saindhening nuswantara lan Negara manca kumpul ing Borobudhur kanggo mengeti Trisuci Waisak. Ing jagading pariwisata. Borobudhur dadi papan wisata kang paling akeh ditekani para plancong ing Indonesia. (Marsudi Basa lan Sastra Jawa Kur.13 kaca 13)

A. Negesi Tembung 
1. dumunung 		: mapan ing, manggon ing
2. pangrasuk 		: wong kang ngenut agama
3. mustakane 		: sirah
4. rerangkening 		: urut-urutaning
5. jingglenggi		: ngematake kanthi temen 
6. ngupengi			: ngubengi                                
7. wewangunan		: wujud tumrap ( omah,)bangunan 
8. laras 			: cocok
9. Negara manca		: Negara wewengkon liya/ negara  asing
10. plancong			: wong kang plesir

.  Wangsulana! 
1.  Candhi Borobudhur  iku mapan ing ngendi?
2.  Tumrap umat agama Budha candhi Borobudhur digunakake kanggo apa?
3.  Candhi  Borobudhur  minangka  tinggalan jaman … kang ditemokake dening ….
4.  Candhi Borobudur duweni reca cacahe… lan tataran cacahe ….
5. Taun 1975 nganti 1982 pemerintah Indonesia dibiyantu … ndandani candhi Borobudhur.










































PIWULANG 6

Kompetensi Dasar
3.2   Memahami teks piwulang Serat Wulangreh pupuh Sinom.
Indikator 
1. Membaca teks piwulang Serat Wulangreh pupuh Sinom.
2. Mengartikan kata-kata yang dianggap sulit.
3. Menjawab pertanyaan tentang isi teks piwulang Serat Wulangreh pupuh Sinom.


TEMBANG SINOM
Serat Wulangreh  kang dianggit dening Sunan Pakubuwono IV isine wujud tembang, salah sijine yaiku tembang Sinom. Tembang Sinom nduweni watak canthas, trengginas, cocok banget kanggo ngandharake petuah utawa pitutur. 
Pupuh Sinom ing Wulangreh dumadi saka 33 pada, isine bab tuladha cara nggayuh gegayuhan. Dijlentrehake Manawa mujudake gegayuhan kuwi angel kudu gelem  rekasa lan ihtiyar , kudu gelem ngrungokake lan nindakake pituture leluhur , gelem tirakat, kudu sregep lan tansah nyenyuwun marang Gusti Allah, minangka tuladhane Ki Ageng Tarub lan Panembahan Senapati.  

Slideshare.net.com
[image: Description: Description: Description: Description: Hasil gambar untuk tembang sinom guru gatra guru lagu guru wilangan]





Teks Tembang Sinom
Pada 1
Ambege kang wus utama,// tan ngendhak gunaning janmi,// amiguna ing aguna,// sasolahe kudu bathi,// pintere den alingi,// bodhone dinokok ngayun,// pamrihe den inaa,// aja na ngarani bangkit,// suka lila denina sapadha-padha.
Tumindke wong   tingkat utama // ora gelem nandhingi kapinteraning liyan // migunani kanggo sapa bae // kabeh kang ditindakake migunani kanggo wong liya // kapinterane di tutupi // bodhone di dokok ngarep // kanthi pangangkah disepelekake // aja nganti ana kang ngira yen dheweke pinter   // ikhlas nalika diina dening wong liya

(Sikap manusia tingkat utama // tidak mau menyaingi kepandaian sesamanya // Berguna bagi siapa saja // setiap yang dikerjakan harus menguntungkan orang lain // kepandaiannya di tutupi // kebodohannya diletakkan di muka // dengan harapan agar diremehkan // jangan sampai ada yang mengira bahwa dirinya pandai // ikhlas ketika di hina oleh sessamanya).

Pada 2
Ingsun uga tan mangkana,// balilu kang sun alingi,// kabisan sundekek ngarsa,// isin menek denarani,// balilu ing sujanmi,// nanging batiningsun cubluk,// parandene jroning tyas,// lumaku ingaran wasis,// tanpa ngrasa prandene sugih carita.
Aku durung bisa tumindak kaya mangkono // bodhoku sing tak tutupi // kapinteranku tak selehke ngarep // isin yen  dikira // wong bodho dening wong liya // nanging sajroning atiku bodho banget // sajatine ing sajroning ati // rumangsa sarwa bisa // ora rumangsa yen mung winates  bisa  crita.

(Saya belum bisa bersikap seperti itu // kebodohanku yang saya tutupi // kepandaianku saya letakkan di depan // malu jika dikira // sebagai orang bodoh oleh sesamamnya // namun dalam hatiku masih sangat bodoh // namun demikian di dalam batin // mengaku serba bisa // tidak merasa bahwa hanya sebatas bisa bercerita.)

Pada 3
Tur duk ingsun maksih bocah,// akeh kang amituturi,// lakuning wong kuna-kuna,// lalabetan ingkang becik,// miwah carita ugi,// kang kajaba saking ngebuk,// iku kang aran kojah,// suprandene ingsun iki,// teka nora nana undhaking kabisan.
Lan nalika aku  isih bocah // akeh kang menehi pitutur // Budi pekerti wong jaman biyen // lelabuhan kang apik // lan critane uga // asale saka nalar // iku kang diarani  petuah // nanging suprandene aku iki // ora ana mundhake  keahlianku.

(Dan ketika saya masih anak-anak // banyak yang memberi nasihat // Budi pekerti orang jaman dahulu // yang meninggalkan bekas yang baik // Dan ceritanya juga // yang berasal dari penalaran // itu yagn disebut petuah // namun demikian diriku ini // pun tidak bertambah keahlianku)



Pada 4
Carita nggoningsun nular,// wong tuwa kang momong dhingin,// akeh kang sugih carita,// sun rungokken rina wengi,// samengko maksih // eling sawise diwasaningsun,// bapak kang paring wulang,// miwah ibu mituturi,// tata-krama ing pratingkah kang raharja.
Critaku mung niru bae // saka petuah/pitutur wong jaman biyen // kang akeh ninggalake  petuah/pitutur // tak rungokake awan lan bengi // mula nganti saiki aku isih kelingan // nganti aku dewasa // bapakku kang maringi piwulang // lan uga ibu maringi pitutur // aturan sopan santun lan patrap kang apik

(Ceritaku saya hanya meniru saja // dari petuah orang di jaman dahulu // yang banyak meninggalkan petuah // saya dengarkan siang dan malam // sehingga sampai sekrang masih ku ingat // sampai hidupku menginjak dewasa // Ayah yang memberi ajaran // dan juga ibu yang memberikan nasihat // aturan sopan santun dan juga dalam bersikap yang baik)

Pada 5
Nanging padha ngestokena,// pitutur kang muni tulis// yen sira nedya raharja,// anggonen pitutur iki,// nggoningsun ngeling-eling,// pitutur wong sepuh-sepuh,// muga padha bisaa,// anganggo pitutur becik,// ambrekati wuruke wong tuwa-tuwa.
Nanging padha estokna // pitutur kang ditulis // yen kowe kepengin  slamet enggonen pitutur kang ana ing buku iki// Kumpulan kabeh kang tansah take ling-eling // pitutur wong tuwa ing jaman biyen // muga-muga bisaa // nindakakake pitutur becil // bakal mumpangati piwulange saka wong tuwa jaman biyen.

(Namun jalankanlah // nasihat yang tertulis // nasihat yang baik // akan bermanfaat atas nasihat dari orang tua-tua di amsa lalu).

Pada 6
Lan aja na lali padha,// mring luluhur ingkang dhingin,// satindake den kawruhan//, angurangi dhahar guling,// nggone ambanting dhiri jika dirimu ingin selamat // pakailah nasihat yang ada di dalam buku ini // Kumpulan dari yang selalu ku ingat-ingat // atas nasihat orang tua-tua di jaman dahulu // semoga dapatlah // menjalankan,// amasuh sariranipun,// temune kang sineja //,mungguh wong nedha ing Widhi,// lamun temen lawas enggale tinekan.
Lan aja ana kang lali // marang leluhure // sakabehe tindak-tanduke dimangerteni // kang tansah   angurangi mangan lan turu // ing sajroning meper nepsu/ pepenginan  // ngresiki  jiwa ragane // supaya kelakon apa kang dadi pepenginane// kaya wong kang tansah nyenyuwun marang Gusti Allah // jika yen ditindakake kanthi temen-temen, suwe-suwe mesthi bakal kalakon.

(Dan janganlah ada yang lupa // kepada leluhurnya // sikap perilakunya pahamilah // yang selalu mengurangi makan dan tidur // dalam mengendalikan keinginan diri // membersihkan jiwa raganya // agar tercapai apa yang menjadi kehendaknya // bagaikan orang yang selalu berdoa kepada Tuhan // jika dijalankan secara sungguh-sungguh, lama-lama pasti akan terkabul).


Pada 7
Pangeran kang sipat murah,// njurungi kajating dasih,// ingkang temen tinemenan,// pan iku ujaring dalil,// nyatane ana ugi// iya Ki Ageng ing Tarub,// wiwitane nenedha,// tan pedhot tumekeng siwi,// wayah buyut canggah warenge kang tampa.
Gusti Allah kang maha Murah //  Nyembadani/ngabulke apa apa kang disuwun umate // kang nyuwun kanthi temen-temen// kuwi kang diomongke sajroning dalil // ing kasunyatan uga ana contone // Yaiku Ki Ageng Tarub // kang miwiti ndedonga marang Gusti Allah // nganti asile ora pedhot  tekan  anak  // putu buyut canggah Wareng  kang nampa sakabehing kasembadane sakabehing dongane.

(Tuhan Yang Maha Pemurah // Mengabulkan apa yang diminta sang hamba // yang meminta dengan cara sungguh-sungguh // itulah apa yang dikatakan di dalam dalil // dalam kenyataannya ada contohnya // Yaitu Ki Ageng Tarub // yang mengawali dalam berdoa // hingga hasilnya tidak terputusa sampai kepada anak  // cucu buyut canggah Wareng  yang menerima atas terkabulnya doanya).

Pada 8
Panembahan Senapatya,// kang jumeneng ing matawis,// iku kapareng lan mangsa,// dhawuh nugrahaning Widhi,/ saturune lestari,// saking brekating luluhur,// mrih tulusing nugraha,// ingkang kari-kari,// wajib uga anirua lakunira.
Panembahan Senopati // kang dadi raja di Mataram // kang entuk nugraha // awit di kabulake donga para sesepuhe dening Gusti Allah // nganti tekan anak putu // awit saka  barokahe  para leluhur // supa lestarine nugraha // marang kang ditinggalake(anak putu) wajib niru laku kang kaya mangkono.

(Panembahan Senopati // Yang menjadi raja di Mantawis // itu yang mendapatkan anugerah // atas terkabulnya doa para sesepuhnya yang doanya telah dikabulkan oleh Tuhan // terus sampai ke anak cucunya // atas barokah dari para leluhur // agar lestarinya anugrah // kepada yang ditinggalkannya // laku yang demikian itu wajib ditiru).

Pada 9
Mring luhur ing kuna-kuna,// enggone ambanting dhiri,// iya sakuwasanira,// sakuwate anglakoni,// nyegah turu sathithik,// sarta nyuda dhaharipun,// pirabara bisaa,// kaya ingkang dhingin-dhingin,// atirua sapratelon saprapatan.
Niru para leluhur ing jaman biyen //anggone meper nepsu(cara mengendalikan diri) // ya sakuwate awakmu // sakuwate anggone nglakoni // ngurangi turu mbaka sethithik // lan uga ngurangi mangan // luwih becik yen bisaa nglakoni // kaya sing ditindakake  para leluhur ing jaman biyen // tirunen saprotelu utawa seprapat bae wis cukup.

(Mencontoh para leluhurnya di masa lalu // cara mengendalikan diri // adalah sebatas kemampuan mu // sebatas kekuatan dalam menjalankannya // mengurangi tidur sedikit demi sedikit // dan juga mengurangi makananannya // lebih baik lagi jika bisa menjalankan // seperti yang dijalankan oleh para leluhur di masa lalu // menirulah sepertiga atau seperemepat bagian saja, sduah cukup).

Pada 10
Ana ta silih bebasan,// padha sinaua ugi,// lara sajroning kapenak,// suka sajroning prihatin,//lawan ingkang prihatin,// mapan suka ing jronipun,// iku den sinaua,// lan mati sajroning urip,// ing wong kuna pan mangkono kang den gulang.
Ana uga bebasan // supaya bisa dadi piwulang yaiku: // lara nalika waras // seneng ing sajroning susah // lan yen lagi entuk kesengsaraan urip // mula tansah seneng ing atine // sinaunen patrap kang kaya iki // lan uga mati ing sajroning urip // kuwi kang ditindakake ding wonging jaman biyen.

(Ada juga ucapan // agar dapat menjadi pelajaran, yaitu // sakit ketika sehat // gembira ketika mendapat musibah // dan jika sedang mengalami kesengsaraan hidup // maka selalu bahagia di dalam hatinya // belajarlha sikap seperti itu // dan juga mati ketika masih hidup // itu yang dijalankan oleh oarang di jaman dahulu)

Pada 11
Pamoring Gusti kawula,// pan iku ingkang sayekti,// dadine sotya ludira,// iku den waspada ugi,// gampangane ta kaki,// tembaga lawan mas iku,// linebur ing dahana,// luluh amor dadi siji,// mari nama kencana miwah tembaga.

Manunggaling Gusti lan kawula // kuwi satemene // iku kang ngresiki jiwa raga // nanging kudu tansah waspada// minangka gambaran kang gampang  // Tembaga lan emas nalika // dilebur ing geni // luluh amor dadi siji  // ora bisa diarani  emas atau utawa  tembaga.

(Menyatunya antara Tuhan dan Hamba // itulah yang sebenarnya // itu yang membersihkan jiwa raga // namun harus penuh kewaspadaan // sebagai gambaran yang gampang itu // Tembaga dan emas ketika // dilebur di dalam pembakaran // hancur menyatu menjadi satu // tidak ada yang bernama emas atau pun tembaga).

Pada 12
Ingaranana kencana,// pan wus kamoran tembagi,// ingaranana tembaga,// wus kamoran kencana di,// milila dipun wastani,// mapan suwasa puniku,// pamore mas tembaga,// pramila namane salin//, lan rupane sayekti puniku beda.
Diarani emas ora trep // amarga wis dicampur tembaga // lan yen diarani tembaga // uga wis dicampur emas // mula diarani // suwasa kuwi  // campure  Emas Tembaga // mulane ganti jeneng  // lan rupane uga beda..

(Namun jika disebut emas itu pun kurang tepat // karena telah tercampuri tembaga // dan jika disebut tembaga // itu pun telah tercampur emas // sehingga disebut // setelah menyatu keudanya // adalah bercampurnya Emas Tembaga // sehingga berganti nama // dan juga rupanya itu akan berubah pula).

Pada 13
Cahya abang tuntung jenar,// punika suwasa murni,// kalamun gawe suwasa,// tembagane nora becik,// pambesote tan resik,// utawa nom emasipun,// iku dipun pandhinga,// sorote pesthi tan sami,// pan suwasa bubul arene punika.
Cahya abang rada kuning  // iku suwasa murni // yen gawe suwasa (Jenis logam campurn tembaga lan emas), // yen tembagane ora becik // lan anggone mbakar ora resik // utawa emas enom // kuwi yen dideleng  // sorote mesthi ora ana // lan  kuwi diarani suwasa bubul .

(Cahaya kemerahan agak kekuningan // itu suwasa murni // jika membuat suwasa (Jenis logam percampuran tembaga dan emas), // Jika tembaga dari kualitas jelek // dan pembakarannya tidak bersih // atau ems muda // itu jika dilihat // sinarnya pasti tidak sama // dan dsiebut suwasa bubul itu namanya).

Pada 14
Yen arsa karya suwasa,// darapon dadine becik,// amilihana tembaga,// oleha tembaga prusi,// binesot ingkang resik,// sarta mase ingkang sepuh,// resik tan kawoworan,// dhasar sari pasthi dadi,// iku kena ingaran suwasa mulya.
Yen kepengin gawe swasa // supaya dadi becik // pilihen tembaga // saka jenis prusi // digosok nganti resik // lan emase kang tuwa // resik lan ora dicampur apa-apa // saka bahan kang apik mesthi asille ya bepik // kuwi kang diarani  suwasa mulya.

(Jika ingin membuat suasa // agar jadi yang baik // pilihlah tembaga // dari jenis prusi // digosok hingga bersih // dan emasnya pun yang tua // bersih dan tidak tercampur apapun // dari bahan yang bagus pasti hasilnya pun bagus // itu yang disebut suasa mulya).

Pada 15
Puniku mapan upama,// tepane badan puniki,// lamun arsa ngawruhana,// pamore kawula Gusti,// sayekti kudu resik,// aja katempelan nepsu,// luwamah lan amarah,// sarta suci lair batin,// dadi mene sarira bisaa tunggal.
Kuwi minangka perlambang // gambaran badan  iki // Manawa kepengin mangerteni // manunggaling kawula Gusti // satemene kudu resik // aja ketempelan nepsu // luamah dan amarah // sarta suci lair batinne // saengga sarira bisa manunggal.

(Itu sebagai perlambang // atas diri ini // jika ingin mengetahui // menyatunnya hamba dengan Tuhan // itu pun harus bersih // jangan tercampur nafsu // luamah dan amarah // serta suci lahir batinnya // sehingga diri agar bisa menyatu).

Pada 16
Lamun ora mangkonoa,// sayektine nora dadi,// mungguh ngelmu ingkang nyata,// nora kena den sasabi,// ewuh gampang sayekti,// puniku wong duwe kawruh,// gampang yen winicara,// angel yen durung marengi,// ing wektune binuka jroning wardaya.
Yen ora mangkonoa // satemene ora bakal bisa // dene ngelmu kang  nyata ora bisa dimangerteni( dipahami )// angel lan gampang kuwi sejatine // kuwi kanggone wong kang duwe ngelmu // gampang yen mung diomongake // angel banget yen durung entuk nugrahan-e   // nalika atine wis kebukak.

(Jika tidak demikian // pasti tidak akan bisa // sedangkan ilmu yang nyata // tidak bisa dipahami // sulit dan mudah itu sesungguhnya // itu bagi orang yang berilmu // mudah jika hanya dibicarakan // sangat sulit jika belum mendapat anugerah-Nya // Ketika hati telah terbuka).

Pada 17
Nanging ta sabarang karya,// kang kinira dadi becik,// pantes den talatenana,// lawas-lawas mbok pinanggih,// den mantep jroning ati,// ngimanken tuduhing guru,// aja uga bosenan//, kalamun arsa utami,// mapan ana dalile kang wus kalakyan.
Nanging sakabehing karya // kang dikira dadi becik // pantes yen dilakoni kanthi tlaten // suwe-suwe bakal bisa ketemu // di mantepke ing njero ati // kudu yakin marang pituduhe guru // aja nganti duwe sipat cepet bosen // yen kepengin entuk ngelmu kang utama // lan bab kang kaya mangkono wis kaemot ing sajron9ing hadits.

(Maka atas segala tindakan // yang diinginkannya akan menjadi baik // pantas jika dilakukan dengan telaten // lama-kelamaan akan bisa ketemu // mantapkanlah di dalam hati // yakinlah terhadap petunjuk guru // jangan sampai mempunyai sifat cepat bosan // jika ingin mendapatkan ilmu yang utama // dan hal itu telah tercantum di dalam hadits).

Pada 18
Para luluhur sadaya,// nggone nenedha mring Widhi,// bisaa mbaboni praja,// dadi ugering rat Jawi,// saking talaten ugi,// enggone katiban wahyu,// ing mula mulanira,// lakuning luluhur dhingin,// andhap asor enggone anamur lampah.
Para leluhur kabeh // anggone nyenyuwun marang Gusti Allah // supaya bisa dadi penguasa Kerajaan panuatan panutan ing Tanah Jawa // amarga ditindakake kanthi tlaten // saengga entuk nugraha // ing wiwit-wiwitane kang ditindakake para leluhur jaman biyen // kanthi sabar lan nyamar nalika nindakake  Tirakat.

(Para leluhur di masa lalu // dalam melakukan permohonan kepada Tuhan // Agar bisa sebagai penguasa Kerajaan // untuk menjadi panutan di Tanah Jawa // Dan karena dijalankan dengan tekun // Sehingga mendapat anugerah // sebagai awal nya // yang dijalankan oleh para leluhur di masa lalu // dengan cara sabar dan menyamar ketika menjalankan Tirakat bertapa).

Pada 19
Tapane nganggo alingan,// pan sami alaku tani,// iku kang kinarya sasab,// pamrihe aja katawis,// ujubriya lan kibir,// sumungah ing siningkur,// lan endi kang kanggonan, wahyuning karaton Jawi,// tinempelan anggenipun kumawula.
Nalika tapa (laku prihatin)  di tutup-tutupi // kanthi cara nyambi tetanen // iku kang digunakake minangka  cara anggone nyamar // kanthi pangajab supaya ora katon // supaya ora pamer lan kibir // lan watak gumedhe uga ditinggalake // lan sapa bae kang entuk Wahyu Raja ing Tanah Jawa // di tutupi kanthi cara  nyamar dadi kawula alit.

(Ketika bertapa dengan cara di tutup-tutupi // dengan jalan sambil bertani // itu yang digunakan sebagai penyamarannya // dengan harapan agar tidak nampak // agar tidak pamer dan kibir // dan sifat sombong pun telah ditinggalkannya // Dan siapa pun yang mendapat Wahyu Raja di Tanah Jawa // di tutupi dengan cara menyamar sebagai rakyat jelata).


Pada 20
Puniku laku utama,// tumindak sarta kekelir,// nora ngatingalken lampah,// wadine kang denalingi,// panedyane ing batin,// pan jero pangarahipun,// asore ngelmu rasa,// prayoga tiniru ugi,// anak putu aja na tinggal lanjaran.
Kuwi kabeh  laku utama // tumindak  ditutupi/nyamar // ora nuduhake apa kang lagi ditindakake // wadi(rahasiane) yang ditutupi // gegayuhane ana ing njero batinne // lan jero sarta tumemen ing kekarepane // kanthi cara  nggunakake ilmu rasa // kang kaya mangkene becik  kanggo ditiru // anak putu aja nganti ninggalake panutan sesepuhe.

(Itu adalah sikap laku utama // bergerak dan menyamar // tidak menunjukan apa yang sedang dijalankannya // rahasianya yang disembunyikan // Cita-citanya ada di dalam batinnya // dan dalam serta sungguh-sungguh dalam tujuannya // dengan cara menggunakan ilmu rasa // hal demikian baik untuk ditiru // anak cucu jangan sampai meninggalkan panutan sesepuhnya).

Pada 21
Lawan ana kang wasiyat,// prasapa kang dhingin-dhingin,// wajib padha kawruhana// mring anak putu kang kari,// lan aja na kang lali,// anerak wewaleripun,// marang luluhur padha,// kang minulyakken ing Widhi,// muga-muga mupangatana kang darah.
Lan ana uga kang wasiyat // njupuk saka ajaran jaman biyen // Wajib dimangerteni // kanggo anak putune ing tembe buri // lan aja nganti ana kang nglalekake // nglanggar wewalere // tumrap larangan para leluhurre // kang tansah mulyakakake Gusti Allah -e// muga-muga migunani kanggo kanggo kabeh  keturunannne sedarah.

(Ada juga yang berwasiat // mengambil dari ajaran di masa lalu // Wajib untuk diketahui // oleh anak cucunya di kemudian hari // dan jangan sampai ada yang melupakannya // melanggar atas larangannya // atas larangan para leluhurnya // yang selalu memuliakan Tuhan-nya // semoga bermanfaat atas keturunannya yang sedarah).

Pada 22
Wiwitan kang aprasapa,// Ki Ageng ing Tarub weling,// ing satedhak turunira,// tan rinilan nganggo keris,// miwah waos tan keni,// kang awak waja puniku,// lembu tan kena dhahar,// daginge lan ora keni,// angingua marang wong Wandhan tan kena.
Kang wiwitan maringi wasiat // yaiku wasiat Ki Ageng Tarub // kanggo anak keturunanne // ora dikeparengake  keris // lan tombak kang // digawe saka  waja(baja)  // lan daging lembu aja dipangan // lan ora entuk // ngingu wong Wandhan.

(Yang pertama berwasiat // adalah wasiat Ki Ageng Tarub // kepada anak keturunannya // tidak diperkenankan memakai keris // dan tombak yang // terbuat dari baja  // dan daging lembu jangan dimakan // dan tidak boleh // memelihara orang Wandhan).

Pada 23
Dene Ki Ageng Sela,// prasapane ora keni,// ing satedhak turunira,// nyamping cindhe denwaleri,// kalawan nora keni,// ing ngarepan nandur waluh,// wohe tan kena mangan,// Panembahan Senapati,// ing ngalaga punika ingkang prasapa.
Dene Ki Ageng Sela // larangannne ora entuk // kanggo anak keturunanne // nganggo nyamping  jenis Cinde  // lan ora entuk // nandur labu ing ngarepan omah // lan ora entuk mangan uwohe // Panembahan Senapati, laranganne yaiku.

(Sedangkan Ki Ageng Sela // larangannya tidak boleh // atas anak keturunanya // memakai kain jenis Cinde  // dan tidak boleh // menanam labu di halaman rumah // dan tidak boleh memakan buahnya // Panembahan Senapati, larangannya adalah).

Pada 24
Ing satedhak turunira,// mapan nora denlilani,// nitih kuda ules napas,// lan malih dipun waleri,// nitih turangga ugi,// kang kokoncen surinipun,// dhahar ngungkurken lawang,// ing wuri tan na nunggoni,// dipunemut aja na nerak prasapa.
saanak keturunanne // ora diparengake // numpak jaran kang ulese  Napas // lan uga ora entuk // numpak jaran // kang surine kekoncen (kemlawer) // mangan karo ngungkuri lawang // amarga ing mburine ora ana kang nunggoni // eling-elingen aja nganti ana kang nglanggar.

(Atas anak keturunannya // tidak diperkenankan // naik kuda berbulu Napas // dan dilarang juga // menaiki kuda // yang surinya berjuntai // makan sambil membelakangi pintu // karena di belakangnya tidak ada yang menunggunya // ingatlah jangan sampai ada yang melanggarnya).

Pada 25
Jeng Sultan Agung Mataram,// prasapane nora keni,// mring tedhake yen nitiha,// jaran bendana yen jurit,// nganggo waos tan keni,// kang landheyan kayu wergu,// lan tan ingaken darah,// yen tan bisa tembang Kawi,// pan prayoga satedhak sinaua.


Sang Sultan Agung Mataram // wasiate ora entuk // kanggo anak turune // nalika perang ora entuk nunggang jaran Bendana // ora entuk nggawa tombak kang garane saka kayu wergu // lan ora bakal diakoni minangka  anak keturunanne yen ora bisa  bisa nembang Jawa/Kawi // ora becik kanggo anak keturunanne , mulane sinaua.

(Sang Sultan Agung Mataram // wasiatnya tidak boleh // kepada anak turunnya // ketika berperang dilarang naik kuda Bendana // tidak boleh membawa tombak // yang tangkainya terbuat dari kayu wergu // dan tidak diakui sebagai anak keturunannya // jika tidak bisa nembang Jawa/Kawi // tidak baik atas anak keturunanya, maka belajarlah).

Pada 26
Jeng Sunan Pakubuwana,// kang jumeneng ing Samawis,// kondur madeg Kartasura,// prasapanipun tan keni,// nenggih kalamun nitih,// dipangga saturunipun,// Sunan Prabu Mangkurat,// waler mring saturuneki,// tan linilan ngujung astana ing Betah.
Sunan Pakubuwana // Raja ing Semarang // bali menyang  kartasura // wasiate ora oleh // yaiku nunggang // Gajah kanggo anak keturunanne // Sunan Mangkurat // Wasiat kanggo anak putune // ora entuk  ziarah menyang makam ing Butuh.

(Sunan Pakubuwana // Raja di Semarang // kemblai ke kartasura // wasiatnya tidak boleh // yaitu menaiki // Gajah atas anak keturunannya // Sunan Mangkurat // Wasiat kepada anak cucunya // dilarang berziarah ke makam Butuh).

Pada 27
Lawan tan kena nganggoa,// dhuwung sarungan tan mawi,// kandelan yen nitih kuda,// kabeh ajaa na kang lali,// lan aja na nggagampil,// puniku prasapanipun,// nenggih Jeng Susuhunan,// Pakubuwana ping kalih,// mring satedhak turunira linarangan.
Lan ora entuk nganggo // keris tutupan tanpa pendhok( urung keris)  yen numpak jaran aja nganti ana kang nglalekake // lan aja ana kang nganggep entheng // wasiate saka // Sang Sunan // Pakubuwana kaping loro // kanggo anak turune padha di larang/dipenging.

(Dan tidak boleh memakai // keris tertutup tanpa pendhok jika naik kuda // jangan sampai ada yang melupakannya // dan jangan ada yang menganggap enteng // wasiatnya dari // Sang Sunan // Pakubuwana ke dua // kepada anak keturunannya melarang).

Pada 28
Mangan apyun nora kena,// sineret tan den lilani,// inguntal pan linarangan,// sapa kang wani nglakoni,// narajang waler iki,// yen nganti kalebon apyun,// pan kena ing prasapa,// jinabakken tedhakneki,// Jeng Susuhunan ingkang sumare Nglaweyan.
Ora kena mangann candu // ngisep ganja ku di larang/ora kena // mangan uga ora entuk // sapa kang wani nindakake // nglanggar larangan iki // yen nganti kelebon candu // bakal kena ukuman // diwetokake saka  garis keturunan //   Sunan sing dimakamkan di Laweyan.

(Dilarang memakan candu // menghisap ganja itu dilarangnya // memakan pun tidak boleh // siapa pun yang berani melakukannya // melanggar larangan ini // jika sampai kemasukan candu // akan terkena hukuman // dikeluarkan dari garis keturunan // dari Sunan yang dimakamkan di Laweyan).

Pada 29
Prasapa Jeng Susuhunan,// Pakubuwana kaping tri,// mring satedhak turunira,// mapan datan denlilani,// agawe andel ugi,// wong kang seje jinisipun,// puniku linarangan,// anak putu wuri-wuri,// aja na kang wani nrajang prasapa.
Wasiyat sang Sunan // Pakubuwana ke telu // kanggo anak keturunanne // ora kena //  ngangkat pemimpin pasukan // saka bangsa manca/ asing // kuwi dilarang banget // kanggo anak putuneing tembe burinei aja nganti ana kang wani nglanggar wasiat iki.

(Wasiat sang Sunan // Pakubuwana ke tiga // kepada anak keturunannya // tidak boleh // mengangkat pemimpin pasukan // dari bangsa asing // itu sangat dilarangnya // atas anak cucunya di belakang hari // jangan sampai ada yang berani melanggar wasiat ini).

Pada 30
Wonten waler kaliwatan,// saking luluhur kang dhingin,// linarangan angambaha,// wana Krendhawahaneki,// dene kang amaleri,// sang Dananjaya ing dangu,// lan malih winaleran,// kabeh tedhake Matawis,// yen dolana ing wana Rami tan kena.
ana wasiyat kang kliwatan // kanga sale saka leluhur jaman biyen // ora kena mlebu // alas Krendhawahana // dene kang menehi wasiat // yaiku Sang Dananjaya ing jaman biyen // ana larangane uga // kabeh turunan Mataram // ora kena dolan ing alas Rami.

(Ada wasiat yang terlewat // yang berasal dari leluhur masa lalu // dilarang memasuki // Hutan Krendhawahana // sedangkan yang memberi wasiat // adalah Sang Dananjaya di masa lalu // dan ada larangan juga // semua keturunan Mataram // dilarang bermain di hutan Rami).

Pada 31
Dene sisirakanira,// yen tedhak ing Demak ugi,// anganggo wulung tan kena,// lawan ta kang nyirik malih,// bebed lonthan tan kena,// kalamun tedhak Madiyun,// lan payung dhandhan abang,// tedhak Madura tan keni,// nganggo poleng lan bathikan parang-rusak.
Dene larangan // kanggo keturunan Demak yaiku // ora entuk nganggo klambi wulung utawa sarwa ireng // lan ora entuk uga // nganggo bebet Lonthan kuwi ora entuk // kuwe yen lelungan menyang Madiun // ora kena nganggo payung  gagang abang // kuwi yen arep menyang  Madura // ora entuk nganggo corak poleng belang-belang ora entukn ganggo bathik Parang rusak.

(Sedangkan larangan // atas keturunan Demak adalah // tidak diperbolehkan memakai baju wulung atau serba hitam // dan tidak diperkenankan pula // bersarung Lontan bercorang-careng, itu tidak boleh // itu jika pergi ke Madiun // dilarang menggunakan payung  bertangkai merah // itu jika pergi ke Madura // tidak boleh bercorak poleng belang-belang dan tidak boleh memakai bathik Parang rusak).

Pada 32
Tedhaking Kudus tan kena,// adhahara daging sapi,// tedhaking Sumenep ika,// nora kena ajang piring,// watu pan datan keni,// dhahar kidang dagingipun,// mapan ta linarangan,// godhong palasa kinardi,// ajang mangan pan puniku nora kena
Anak turune Kudus ora entuk // mangan daging sapi // Keturunan Sumenep iku // ora entuk nganggo piring sing digawe // saka watu iku ora entuk // lan ora entuk mangan daging kidang // kan uga dipenging // nggunakake godhong Plasa (jinis tetuwuhan) // digunakake minangka wadhah panganan.

(Anak cucu Kudus tidak boleh // memakan daging sapi // Keturunan Sumenep itu // tidak boleh mempergunakan piring yang terbuat // dari batu itu tidak boleh // dan dilarang memakan daging kijang // dan juga dilarang // menggunakan daun Plasa (Sejenis tumbuhan) // untuk digunakan tempat makanan).

Pada 33
Kabeh anak putu padha,// eling-elingen ywa lali,// prasapa kang kuna-kuna walering luluhur dhingin,// estokna ing jro ngati,// aja nganti nemu dudu,// kalamun wani nerak,// pasthi tan manggih basuki,// Sinom Salin Girisa ingkang atampa.
Kabeh anak putu // elingen wasiat iki aja lali // Wasiat jaman biyen larangan leluhur ing jaman biyen // estokna nganti sajrone atii // aja nganti nemu alangan // yen wani nerak/ nglanggar // mesthi ora bakal nemu slanet // Sateruse Sinom ganti tembang Girisa.

(Wahai semua anak cucu // ingatlah wasiat itu jangan sampai lupa // Wasiat dari jaman dahulu larangan leluhur di masa lalu // patuhilah sampai ke dalam hati // jangan sampai mendapat halangan // jika berani melanggarnya // pasti tidak akan menemukan keselamatan // berganti nyanyian Girisa).

A. Negesi Tembung

	No
	Tembung
	tegese
	NO
	Tembung
	Tegese

	1
2
3
4
5
6
7
8
9
10
11
12
13
14
15
16
17
18
19
20
	Ambeg
Tan
Ngendhak 
Guna
Janmi
Sasolahe
Denalingi
Ngayun
Den inaa
Bangkit
Ingsun
Balilu
Ngarsa
Turangga
Dhuwung
Apyun
Wulung
Nerak
Basuki
datan
	watak
ora
ngilangi
mumpangat
manungsa
kabeh tingkahlakune
ditutupi
ngarep
dienyek
pinter
aku
bodho
ngarep
jaran
keris
candhu
semu
nglanggar
slamet, widodo
ora
	21
22
23
24
25
26
27
28
29
30
31
32
33
34
35
36
37
38
39
40
	Cubluk
Tyas
Wasis
Kojah
rina wengi
Raharja
Dhingin
Wuruk
Guling
Dasih
Siwi
Matawis
Kencana
Jenar
Darapon
Rat jawa
Kekelir
prasapa
Tan
kinardi
	bodho
ati
pinter
crita,ndongeng
awan bengi
slamet, rahayu
dhisik, biyen
piwulang, pitutur
turu
kawula
anak
Mataram
Emas
Kuning
Supaya
tanah Jawa
ketutup
wasiyat
ora
digawe, digunakake




B. Wangsulana pitakon adhedhasar Serat Wulangreh ing dhuwur!
1. Manut tembang Sinom pada 1 ing dhuwur kepriye satemene sipate wong utama kuwi?
2. Minangka umating manungsa  ( ing pada 7) apa kang kudu ditindakake manawa duwe gegayuhan supaya kaleksanan ?
3. Sapa bae paraga kang kagungan wasiyat  kang disebut ana ing tembang Sinom ing dhuwur!
4. Apa wewaler/larangane Panembahan Senopati!
5. Apa wewaler/larangane Ki Ageng Tarub kanggo putra wayahe!
6. Sebutake wewalere/larangan anak turune Kudus!
7. Sebutaken wewalere/larangan anak turune Sumenep!
8. Sebutaken wewalere / larangananak turune Demak!
9. Sebutaken Wasiyate kanggo anak turune Susuhunan Pakubuwana III !
10. Sebutaken wewalere/larangan anak turune Ki Ageng Sela!

Kompetensi Dasar
4.2  Menelaah dan menyampaikan tanggapan tentang isi teks piwulang Serat Wulangreh pupuh Sinom.
A. Ayo wacanen teks Serat Wulangreh pupuh Sinom ing ndhuwur!
B. Coba rembugen ing klompok  (anggota 4 siswa)xapa isine piwulang kang ana ing pupuh Sinom lan wenehana panyaruwe(tanggapan) !

	Kelom pok
	Urutan Pada
	Wosing pada
	Katrangan  

	1
	1 - 3
	
	

	2
	4 - 6
	
	

	3
	7-10
	
	

	4
	11 - 14
	
	

	5
	15 - 17
	
	

	6
	18 - 20
	
	

	7
	21- 22
	
	

	8
	23 - 24
	
	


















PIWULANG 7

Kompetensi Dasar 
3.3.  Memahami  cerita wayang Ramayana (Kidang Kencana)
Indikator
1. Mengartikan kata-kata yang dianggap sukar.
2. Menjawab/mengajukan pertanyaan bacaan.
3. Menuliskan isi cerita.
4. Mengungkapkan pesan yang tersirat dalam cerita secara tertulis.

Kidang Kencana

Nalika Rama, Sinta,  lan Lesmana anggenipun  ngumbara  dumugi ing satengahing wana,wonten satunggaling kidang kencana ingkang tansah kekinteran. Dewi sinta pirsa endahing kidang kencana kalawau lajeng nyuwun dhateng garwanipun supados nyepengaken. Sang Rama lajeng mbujung kidang kencana. Kidang kencana mlajeng mlebet ing satengahing wana.
[image: Description: Description: Description: Description: Hasil gambar untuk kidang kencana]Ing  tengahing wana ingkang peteng ndhedhet, ical lacaking kidang kencana. Nalika Rama pirsa klebating kidang kencana, enggal  siaga menthang langkap, wastra lumepas  tumancep ing angganipun   ndadosaken pejahing kidang kencana. Sareng kaliyan gumblundhunging kidang kencana malihanipun Kala Marica, kapyarsa swanten dumeling memba-memba kados swantenipun Rama ingkang jelih-jelih sambat  dhateng Lesmana.
Sinta lan Lesmana ingkang saweg  nengga rawuhipun Rama, dumadakan mireng swanten sambat angrerintih. Ing batosipun Dewi Sinta nginten menawi   menika swantenipun Rama ingkang mbetahaken pitulungan. Dewi Sinta lajeng paring dhawuh dhateng Lesmana supados enggal madosi lan paring pitulungan. Raden Lesmana paring pemut bilih swanten menika sanes Sang Rama, ananging Dewi Sinta tetep nganggep bilih swanten menika swantenipun ingkang garwa. 
Rama uninga menawi kenging apusipun kidang kencana. Daya-daya enggal kondur ing papanipun Lesmana lan Sinta. Ing satengahing margi Rama kepanggih kaliyan Lesmana. Kekalihipun lajeng tumuju dhateng papanipun Sinta. Kejot penggalihipun Sang Rama lan Lesmana mangertosi bilih Sinta boten wonten. Kekalihipun lajeng ngupadi Dewi Sinta ingkang dipundhusta dening Rahwana. Ing margi Rama kepanggih kaliyan wanara seta Sang Anoman ingkang badhe suwita lan mbiyantu madosi dewi Sinta ngantos tohing nyawa.

A. Negesi tembung 
Tembung-tembung ing ngisor iki golekana tegese  banjur gawenen ukara!
	No
	Tembung
	tegese
	ukara

	
	wana
	alas
	Ing Cilacap wonten wana ingkang wiyar sanget.

	1
	Ngumbara
	
	

	2
	kencana
	
	

	3
	peksi
	
	

	4
	dumeling
	
	

	5
	mbujung
	
	

	6
	 kejot
	
	

	7
	 penggalih
	
	

	8
	ngupadi
	
	

	9
	kadhusta
	
	

	10
	seta
	
	



B. Wangsulana pitakon-pitakon ing ngisor iki adhedhasar wacan Kidang Kencana ing dhuwur!
1. Dijupuk saka sumber /babon crita  wayang apa kidang kencana kuwi? 
2. Sapa sejatine  paraga kidang kencana kuwi?
3. Sebutna dasanamane   “kencana”!
4. Manut crita ing dhuwur watake Rama yaiku.. 
5.  Nalika nggoleki Sinta, Rama lan lesmana dibyantu dening sapa?


Kompetensi Dasar
4.3   Meringkas teks cerita wayang Ramayana (kidang kencana)
Indikator
1. Membaca pemahaman teks cerita wayang Ramayana.
2. Mendiskusikan unsur- unsur instrinsik Ramayana
3. Menuliskan ringkasan cerita Menceritakan kembali bacaan secara lisan.

Unsur instrinsik ing crita:
1.  Tema		: gagasan pokok sing ndhasari critakanthi wutuh.
2.  Alur/ plot:
a. alur maju	: crita urut saka wiwitan tekan pungkasan
b. alur mundur	: Crita dicritakake kanthi nggambarake biyen-biyene
c. alur campuran	: crita dicritakake campuran saka maju lan mundur.
3.  Setting /latar	: setting wujudea:
a. wektu		:  wingi, dina, jam,taun lsp
b. papan 		:   ing alas, kutha , njero omah lsp
c. swasana	: nrenyuhake, nengsemake, nggegirisi lsp.
4.  Paraga  lan penokohan:
a. protagonis	: paraga utama kang watake apik
b. antagonis	: paraga kang watake ala
c. tritagonis	: paraga pambiyantu kang netral
5.  Amanat		:pesen kanga rep diaturake marang pamaos
6.  Cara Mawas (sudut pandang)
: yaiku dununge penulis ing crita

A. Ayo maca teks crita abasa ngoko ing ngisor iki!
Teks crita
Kidang Kencana

Raden  Rama putra saka Prabu Dasarata ninggalake ayodya dikancani dening garwane Dewi Sinta lan rayine Lesmana. Rombongan ninggalake Ayodya tumuju alas Dandaka. Ana ing alas mau, akeh banget coba lan godha. Rombongan mau ketemu karo Raseksa wedok kang aran Sarpakenaka. Sarpakenaka kepencut marang pasuryaning Rama,dheweke nyedhaki Rama,nanging Prabu Rama ora nglanggati. Sabanjure Sarpakenaka seneng marang Lesmana, nanging Lesmana uga ora gelem. Pungkasane dadi gelut lan Sarpakenaka kalah.
Dasamuka diwaduli adhine kang tatu mau murka. Banjur duwe karep  males tumindake Lesmana lan Rama. Dikancani karo abdine kang jeneng Kala Marica, Dasamuka menyang   alas Dandaka. Ing kana Kala Marica memba-memba dadi Kidang. Kidang kang bagus tenan duweni ules kencana. Kala Marica banjur mlayu-mlayu ing sacedhake kemahe rombongan Rama. Dewi Sinta kang ngerti ulese Kidang kang kaya emas mau, banjur nyuwun  garwane supaya gelem nyekelake. Amarga banget tresnane marang garwane, Rama kersa nyekelake kidang kencana mau.  
Lesmana diutus njaga Sinta aja nganti ninggalake dhewekan. Rama ngoyak kidang mau. Nalika Rama ngeculake jemparinge ngenani awake kidang sakala njerit kelaran. Panjerite kidang kencana memper swarane Rama. Sinta kang krungu swara mau banjur ngutus Lesmana marani Rama. Ananging Lesmana ora gelem amarga kelingan dhawuhe kakange ora kena ninggalake Sinta dhewekan. Dewi Sinta tetep puguh yen  Lesmana kudu nggoleki Rama. Pungkasane Lesmana gelem mangkat nggoleki Rama.
	
B. Wangsulana pitakon iki !
1. Sapa jenenge  raja Ayodya ?
2. Raden Rama, Lesmana lan Sinta anggone ngumbara menyang ngendi?
3. Sawise weruh ulesi kidang , apa kang disuwun Dewi Sinta marang Raden Rama?
4. Sapa arane kakange Sarpakenaka?
5. Sapa paraga kang duwe watak sabar lan setya marang kadange ?

C. Golekana unsur instrinsik crita kidang kencana ing teks ndhuwur.  Kanthi ngisi pitakonan ing ngisor iki !
1. Setting papan ing crita kasebut yaiku…
2. Alur ing crita kasebut yaiku…
3. Paraga protagonis yaiku…
4. Paraga   antagonis yaiku…     
5. Amanat  saka crita kasebut yaiku…
 






















PIWULANG 8
Kompetensi Dasar
3.4   Memahami dialog   percakapan
Indikator
1. Membaca dialog/percakapan
2. Mengajukan dan menjawab pertanyaan tentang isi dialog
3. Menulis pokok-pokok isi dialog
4. Menceritakan kembali isi dialog

Ringkesan Materi
[image: Description: Description: Description: Description: Hasil gambar untuk gambar kula remen jawa]Nalika guneman  nganggo basa Jawa kudu nggatekake sapa kang diajak omongan  lan tataran basa kang endi kang digunakake supaya ora nuwuhake rasa kang ora kepenak. Tuladhane yen matur karo wong kang wis tuwa utawa kang  perlu diurmati  nggunakake basa krama alus,  dene wujude tembung ing basa krama alus yaiku  krama inggil kanggo kang diajak guneman lan kanggo awake dhewe cukup nggunakake tembung krama madya. 
Dene yen  guneman  karo kancane dhewe basa kang digunakake yaiku ragam ngoko kang wujude  tembung  ngoko kabeh ora ana tembung krama inggil.Beda maneh yen omong-omongan marang wong wis raket  nanging  ngurmati nggunakake ragam ngoko alus kang sawetara tembunge nggunakake tembung ngoko lan tembung  krama inggil .




Tuladha tembung

	No
	Tembung Ngoko
	Tembung  
Krama Madya
	Tembung 
Krama Inggil

	1
	mangan
	nedha
	dhahar

	2
	turu 
	tilem
	sare

	3
	lunga
	kesah 
	tindak

	4
	tuku
	tumbas
	mundhut

	5
	kowe
	sampeyan
	panjenengan

	6
	krungu
	mireng 
	midhanget

	7
	kanggo
	kangge
	kagem

	8
	lara
	sakit
	gerah

	9
	teka
	dugi
	rawuh

	10
	aweh
	nyukani
	maringi

	11
	nyekel
	nyepeng
	ngasta

	12
	Nyambut gawe
	nyambut damel
	ngasta damel

	13
	bali
	mantuk/wangsul
	kondur

	14
	melu
	tumut
	ndherek

	15
	kandha
	sanjang
	ngendika

	16
	gelem
	purun
	kersa

	17
	duwe
	gadhah
	kagungan

	18
	 mati
	 pejah
	 seda

	19
	deleng
	ningali
	mriksani

	20
	jupuk
	pendhet
	pundhut



Tuladha Pacelathon
Sowan Pak RT

[image: Description: Description: Description: Description: Hasil gambar untuk gambar sowan pak RT]Nuju sawijining sore, Cahyana lan Fatimah sowan Pak Hadi. Cahyana lan Fatimah minangka wakil pengurus pemudha ing desane, dene Pak Hadi minangka Ketua RT. Kang dadi underane rembug adicara tirakatan malem pitulasan ing tlatah Ketapang RT 02 RW O2. Kecamatan Cilacap Utara ing bale Desa, dina  Senin malem Slasa, tanggal 16 Agustus 2016. 
Cahyana	: “Assalamu’alaikum warahmatullahiwabarakatuh.”

Pak Hadi	: ”Wa ‘alaikum salam warahmatullah, e e… nak Cahyana karo nak Fatimah ta iki mau, kene-kene mlebu kene”
Fatimah	: ” Inggih Pak Hadi.”
Pak Hadi       : ”Kadingaren sore-sore dolan mrene, sajake kok ana bab sing penting.”
Cahyana   	: ”Inggih, Pak Hadi. Bapak minangka Ketua RT ing ngriki, kula lan Fatimah punika minangka wakilipun kanca-kanca pemudha Mekar Sari ing Ketapang ngriki badhe matur prakawis adicara tirakatan  mengeti dinten kamardikan Slasa ngajeng punika. ”
Pak Hadi	  : ”Kepriye sidane miturut  para pemudha apa sida arep nanggap dhangdhut!”
Fatimah        : ”Anu Pak…. , babagan usulan dhangdhut rumiyin punika pranyata namung  guyonanipun Mas Rama. Sareng sami pirembagan kanthi musawarah, sedaya sami sarujuk ingkang ngisi adicara punika inggih sedaya warga Ketapang  ngriki kemawon, Pak.”
Cahyana      	: ”Kajawi ngirit ragat, ingkang baku nuwuhaken gregetipun para warga kangge ngisi kamardikan punika.  Dhik Utik  kaliyan Iik badhe nari kukila, punika makili warga ingkang SD, Mas Wawan kaliyan groupipun badhe ngedalaken solo organ minangka wakil  SMA, ingkang nembang, wonten ingkang pop, campursari, lagu perjuangan ugi wonten.. Beni wakil saking  TK Kuncup Melathi badhe dheklamasi.
Pak Hadi  	: “Wah…,  sajak malah dadi pepak, lan regeng. Banjur sing dadi pranata adicara apa ya wis ana? Yen ora kleru kudu ana sing mandhegani nembang lagu kebangsaan Indonesia Raya..  Lha terus sing mandhegani ndedonga uga kudu ditemtokake sisan.”
Cahyana	: ”Ingkang mranatacara benjang Mas Nurhadi, dene ingkang mandhegani  lagu Indonesia Raya Mbak  Fatimah, Pak.”
Pak Hadi   	: ”Bagus tenan. Malah kebeneran aku nyuwun tulung, sowana Pak Burhan diaturi mandhegani donga besuk.   Becike adicara donga kuwi mapan ana wiwitan apa sing pungkasan. ”
Cahyana	: ”Inggih Pak Hadi, kadosipun cekap, punika rancangan adicaranipun, mangke manawi wonten ewah-ewahan lajeng dhawuh kemawon dhateng  Mas Nur.”
Fatimah	 : ”Mangga Pak!”

A. Adhedhasar teks pacelathon “Sowan Pak RT” wangsulana pitakon ing ngisor  iki kanthi genep !
1.  Sapa bae paraga sing ana pacelathon mau?
2.  Apa perlune Cahyana sowan Pak RT?
3.  Ana ing ngendi papan kedadeane pacelathon iku?
4.  Adicara apa sing kanggo panglipur  malem tirakatan iku?
5. Geneya sing ngisi adicara malem tirakatan amung diisi warga Ketapang, ora nanggap tontonan  saka papan liya?

PAUGERANING SEKAR p ‘F

GURU GATRA GURU WILANGAN, GURU LAGU

MUIL 6 10i, 60, 10e, 10i, 6i, 6u
KINANTHI 6 8u, 8i, 84, 8i, 8a, 8i

SINOM 9 8a, 8i, 8a, 8i, 7i, 8u, 7a, 8i, 12a

